
(۶ ) 

  

نه پوهیږم، څه مې لیکل، یوڅه خومې لیکل، په هغه ورځ مې ان ترماښامه بورې لیکنه وکړه، ګوتې  
پرقلم باندې درنې درنې شوې... دپاڼې پرڅولیکل شویو کرښو مې کیښودې اودمیزله سره پورته  مې  

ځان   کرارکرار  تیارې  وه،  شوې  راخوره  څپه  ښام  ما  دسکڼې  نوې  ووتم،  ته  دهلیز  دکوټې  شوم، 
راغوړاوه، په دهلیز کې پښه نیولی غوندې شوم، زما کوټې ته مخامخ زما هندي ګاونډي انند پرکاش  

غه میرمن چاندني دواړه تاوده تاوده ګر ځیدل، زما یې هم تلوسه کړه، څوشیبې ددوی برنډې ته  اوده
مخامخ ودریدم، دلته به زه تل دریدم، کله کله به مې له همدغه ګاونډي اویادهغه له میرمنې سره له  

شول،  همدغه ځایه خبرې هم کولې، په دغه ورځ هم دلته ودریدم، خو دوی خورا بوخت راته معلوم 
ګیډۍ شمې په لاس کې راووته، یوه یوه یې دبرنډې پردیواله  ه  څو شیبې نه وې تیرې چې چاندني یو

باندې له دغه سره ترهغه کتارکیښودې اوبیایې له یوې نرۍ دعا وروسته هغه ټولې ولګولې، شمې  
خپلې همیشنۍ موسکا  ولګیدې، شاوخوایې ټوله رڼاکړه، دلګیدلو شمو تررڼا ورهغې خواته،داپه خپله له  

   سره ودریده ما ته یې وکتل اوپه خنداشوه: 

   په مخ کې هم لګوم...  رـ مه خواشینی کیږه اوس یې ستا دکو

نه وم، بې له دې چې په خبره ځان خبرکړم، حاضرځوابی مې وکړه او ورته  پوه زه په اصلي خبره 
   ومې ویل: 

ترنژدې له لرې ښه ښکاریږي، زه یې له همدغه ځایه  ـ ضروري نه ده، سپوږمۍ دستورو په منځ کې  
   ګورم اوخوند ترې اخلم... 

   هغه زما دخبرې په نازکۍ پوه شوه ځکه یې نیغ ځواب راکړ:

ـ سپوږمۍ چې څومره لرې وي ښکلې وي، خو شمې که لرې وي له نظره لویږي، پریږده چې نژدې  
   یې درته ولګوم...

تیاره دهلیزیې هم په شموراته روښانه کړاوراته موسکۍ    ر زما دکو  هغه له یوې ګیډۍ شموسره راغله،
   شوه: 

   ـ وګوره شمې چې څومره نژدې وې ښکلې وي اوسپوږمۍ چې څومره لرې وي هغومره...

   مایې هم په ځواب کې وویل:

  ـ خوچیرې دسپوږمې ځلا اوچیرې دشمې... 

   زریې خواب راکړ:

   ي چې سلګونه، سپوږمۍ یې دنوکرۍ جوګه هم نه دي...ـ داشمې دداسې چا په قدمو کې بلې د 

له چاندني سره ما تل ټوکې کولې، هروخت به مې ورته ویل چې ستانوم ډیرښکلی دی، موږپه پښتو  
کې چاندنی ته سپوږمۍ وایو... نن مې هم له دې سره خپلې عادي خبرې شاعرانه کړې، څو شیبې  

اوما ته یې راکړه...  ه  ې څوډوله شیرنې اوحلوا رانیولي ولانه وې تیرې چې خاوند یې په یوه پتنوس ک
   ده هم زموږ خبرې اوریدې ځکه مې له ده څخه دقضاوت پوښتنه وکړه: 

   ـ ته ووایه چاندني رښتیاوایی که زه؟ 

   ـ هغه خبره رالنډه کړه: 

   ـ تاسې دواړه رښتیاوایاست خونن به دچاندني ومنو... 

   ـ څنګه؟

   نن زموږ ډیره مبارکه شپه ده، نن لکشمي زموږ په کورونو ګرځی...   ـ ځکه ته پوهیږې چې 

   ـ لکشمي څوک ده؟ 

   ـ هغه چې دنړۍ شتمنۍ له دې سره دي... 

چاندني دخپل باورپه رڼاکې ددغې ننۍ شپې اودهغې دلوړتیا اومبارکۍ په اړه نژدې یوکتا ب خبرې  
خه یاده کړه، په دغوشپوورځوکې هندکۍ  راته وکړې اودغه شپه یې له خورا نیکمرغو اودرنو شپوڅ

د دوی کره  روژې نیسی، کورونه پاکوي، په دې چې دوی باورلري چې په دغو شپوکې لکشمي  
ټولوکورونو ګرځ په  اود يراځي،  بلوي،  په هرکلي کې شمې  دپوره  خ، ځکه خویی دوی  پلومرادو 

   کیدوبرکتونو ته یې سترګې په لاره وي... 

به چې هرځل دلکشمي نوم په خوله راووړ، نوورسره به له ډیرې مینې دچا خبره باغ باغ    ي چاندن
کیده، هغې یوځل داخبره هم یاده کړه چې لکشمي دشتمنیو ددنیا واکمنه ده، چاته یې چې زړه وغواړې  
هغه ورکوي... ما ته هم زما اولکشمي دلیدودلومړیوورځوخبره رایاده شوه چې دلومړي ځل له پاره  

   لکشمي خپل نوم راته ویلی و اوماورته ویلي ووچې:

  ـ لکشمي، څومره ښکلی نوم دی، 

   لکشمي هغه چې سړي ته شته اوعزت وربښی... ؛ـ 

   اودې ځواب راکړچې: 

   ـ هو، هم هغه، خوزه غریبه یم، چا ته لکه هغه څه نه شم ورکولی... 

هم چې څه تیارکړي وو ماته راکړل    وی وکې زموږ نورګاونډیان هم لاړل راغلل، هغ بپه همدغو شی 
اوما هم ترې واخیستل... شپه ښه راتیاره شوه... دوې خپلوکورونو ته لاړل اوزه خپل ته... خو شمې  
لاهم داوږده دهلیز په اوږدو کې لګیدلې اودنژدې سکڼې ماښام دتورتم شمال به په یوه اوبله خوا په  

خوږو ډک پتنوس مې هم دمیزپرسر  د رته راننوتم،  مینه اونازسره اړولې را اړولې... زه خپل کو
کیښود، له کړکې مې یوې اوبلې خواته وکتل زموږ ټولو ګاونډیانوخپل کورونه رڼاکړي ول، زه لاهم  

راته کړې وه، دلته خلک دډیروخدایانوښه    يره رایاده شوه چې لکشم بپه کړکۍ کې ولاړوم،هغه خ
خوشاله دي... زه په همدغه سوچ کې وم چې  لته  د   نمانځنه کوي، درناوی یې کوي ځکه نوخدایان

تلیفون په شرنګا شو، له کړکې رادې خوا شوم غوږۍ مې پورته کړه، پلارمې له کابله په لین کې و،  
زما دجوړوالي پوښتنه یې وکړه، دایې هم راته وویل چې مشرورورمې دادوه ورځی کیږي وسله  

ه یې په ښارکې چیرې ساتلی اوکه یې شمالي ته  والو کسانو له کوره ایستلی نه پوهیږم چې همدلت
   بیولی دي... 

غلوداړې یې په سرکې وې واکمنې  شمالي د په هغو شپوکې پرکابل باندې دغلواوسړي وژونکوچې د 
دانسان مرګ دچرګ   ته  والو  دهغه مهال وسله  په دې چې  وې... زما یې هم فکرسره ګډوډ کړ، 

زیري هره ورځ زموږ ترغوږو یوې اوبلې خواته تلل  ترمرګ هم اسانه و... ځکه نوداډول ناوړه  
په همدغه غم کې وم زه  نه؟  اوراتلل،  که  به مې ژوندی وي  وم چې ورور  فکرکې  دې  په  چې  ، 

بیاتلیفون په شرنګا شو، سره له دې چې لاس مې نه ورته، خو زړه مې وکړ اوغوږۍ مې دزړه په  
ته مې دپلاردخواشینې خبره ورکړه، هغه    زوررا پورته کړه، داځل مې د ورور غږ ترغوږ شو، هغه

  ... يڅه نه دي شو تراوسه هم خبرو، خوزریې راته وویل چې ته بی غمه اوسه، پرما  

څو دقیقوزما دفکرهرڅه    وټول شو، سره له دې چې دغرا غوږې مې کیښوده، زړه مې یوڅه سره  
کړل،   ګډوډ    سره 

ودهلیزو باندې شمې بلیدې اورڼاوویې هره خوا  بیامې ترکړکې دباندې وکتل، لاهم دګاونډیانو پرباموا
   په سراخیستې وه...

لاهم سم  زما فکرلاهم دکابل په تیاروکې نښتی و،  خپله رڼاکوله،    لیکوکې هم دشمودکور په دهلیززما  
نه وم آرام شوی چې زما دکوټې دروازه کرارکرار راوټکیده... زه نژدې ورغلم اوغږ مې ورباندې  

   وکړ: 

   څوک؟ـ 

   ـ زه )نری ښځینه غږ(

   ـ تاسې څوک یې؟ 

   په خورا ناآشناغږکې: 

   ـ زه لکشمی یم...

ګردسره په یادهم نه وه، خواوس مې چې دلکشمي نوم واورید په    يلکشمخپله ټولګیواله  رښتیا زما  
دې  ټول بدن مې دچا خبره سړه لره را ننوته، زما په ذهن کې یوازې د چاندني کیسه همداسې ژون

پرته وه، بله داچې لکشمی کله هم زما کوټې ته په داسې درنه اوتیاره شپه کې راغلې هم نه وه...  
یوې اوبلې خو اته مې وکتل، هیڅ مې هم ترسترګو نه شول، له دروازې په یوه خوا شوم چې دروازه  

   بیا په ټکیدوشوه... بیامې زړه نازړه غږ پرې وکړ: 

   څوک یې؟ -

   ارامه ژبه ځواب راکړ: هغې بیا په ډیره 

  ـ زه یم.

   ـ تاسې څوک یي؟ 

   ـ زه لکشمی یم...

که رښتیا ووایم زه نورهم نارامه شوم، په دې چې څوشیبې مخکې زما ګاونډۍ چاندنی اودهغې خاوند  
پرټولوکورونو باندې ګرځي، ځکه نو زه په همدغه فکرکې    ي داخبره کړې وه چې نن لکشمي دیو 

وویل چې    مې   دهغې نوم واورید له ځان سرهچې مالړزیدم، په دغه شیپه کې  لکه پاڼه اوس داسې  
ګواکي: ) راباندې راغله...( اوس نه پوهیدم چې څه وکړم، اوڅه شان دروازه ورته خلاصه کړم،  

راتلل نور توروي که سپین... یوځل خو    ي... هره شیبه یې اوس غږ هم اورم چې راته وایی لکشم 
ه دروازه ورخلاصه کړم، توکل مې د پرخدای وي، پریږده چې څه راته  مې ژمنه وکړه چې پریږد 

وایی اویاڅه راباندې کوي... خو اوس زه دومره بې واکه شوی وم چې دخپل ځان واک اوځواک  
هرڅه رانه تللی وو، په ځان کې مې ان ددریدو توان هم نه و، څوځلې خو په زړه کې راتیره شوه،  

واچوم، شاوخوا ګاونډیانو ته مې پام شو، چې که مې دوی ووینې، بیابه  چې باید ځان له کړکې دباندې  
راته وایی چې نه لکشمی وه اونه نورڅه هسې ځان درباندې تاوان و. زه په همدغه ویرکې وم چې  

   یوځل یې بیا دروازه راوټکوله: 

   ـ ټک ټک ټک... 

   ـ څوک یې؟ 

   رماته کړم...ـ زه څوک یم، لکشمی یم... لکشمي... غواړې دروازه د 

نورنو راکې هیڅ هم نه وو پاتې، اوس نو په دې پوه شوم، هغه سمه دمه زما دروازې ته دریدلې  
اودپریښودو مې نه ده، له ډیره ډاره بیا دروازې ته ورنژدې شوم بیامې لکه چې شونډې سره بیلې  

   شوې... 

   ـ تاسې څه غواړئ؟ 

   ناآشنا راته ځواب راکړ:ـ په داسې ښځینه غږکې یې چې ما ته 

   ـ تاغواړم...

   داجرات وکړ چې ورته ومې ویل: مې له سخته ډاره سره 

  ـ هیله کوم، زه دغه شیبه په ډیربدحال یم، ناروغه یم، پریږده چې آرام وکړم...

   خوهغې بې له ځنډه ځواب راکړ:

   وکړم...   چې زه تاآرام کړم... که ناروغه یی هم چې چاره دې ه، ـ اجازه راکړ

ده،   خبره  وروستۍ  همدغه  بس  چې  ورسیده  ته  زړه  مې  نوره  راکړ،  داځواب  چې  یې  زه  اوکله 
به په دغه نړې یم، خدایی مې په ټوله لویی یادکړ، په داسې حال کې چې  نه نورنوددې نړې نه یم او 

خلاصه    نورنو په ځان نه یم پوه شوی، لاس مې ددروازې ترځنځیرپورې ورسید، داچې ما څنګه هغه 
په هغې هم نه وم پوه شوی، خوچې کله راپه حال کې شوم، سترګې مې سره وغړولې، ومې لیده  ه  کړ

چې زما هم ټولګۍ لکشمي مې سرته ناسته ده اوزما له ګاونډۍ چاندني سره یوځای دواړې راته په  
   ژړا شوې... 

   ـ ولې په تاڅه وشول، څه خبره وه.... ولې؟ ولې؟

 5تر 5 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

وخندل، ورته ومې ویل چې هیڅ هم نه دي شوي، خودوې بیاهم زما په خبره باورنه کاوه،  ما ورته  
ددغه   پوهیده چې زه  لکشمی  داسې حال کې چې  په  به شراب څښلي وې،  ما  فکرکاوه چې  دوی 
کارشازلمی نه یم... نورمې چاره نه درلوده، ټوله کیسه مې لکه څنګه چې وه په زور اوزیرورته  

له ولاړیدو سره سم  واړې له خندا راته شنې وې، داسې چې زموږ ګاونډۍ پورته اوتیره کړه، دوې د 
  یې راته وویل:

ـ ما فکرکاوه چې ګواکي رښتیاهم بل څه درباندې شوي، خو لکشمې دومره راته وخندل چې په پای   
  په ژړا شوه... زما په دغه حال یې ښه زړه تش کړ... له ډیرې خندا خندا راته کې 

،هغې نن زما په خاطرخپل  يماپسې راغلې وه چې ما خپل کورته بوځ  رپ ه دغه تورتم کې  پهغه نن  
ټول خپلوان رابللی وو، زما ټول کالي اودریشی یې راته راواخیستل، راوایې اغوستل، له کوره یې  
راوایستم، دهغې شپې دبلوشمو په منځ کې یې ترخپل موټره راورسولم اوپه خپل موټرکې یې په خپل  

ې کینولم، په هغه شپه زه ددوې ترکوره په ځان نه پوهیدم، سرمې په ټوله لار ددې په اوږه  څنګ ک
په   مینه وه، زما  پردولت خان  پاڼو پرمخ  دزیړو  دتاریخ  انا هغه چې لاهم  یې  تکیه کړی و، هلته 

ی  خپل کورته لاس نیولی ننه ایستم، ما هلته لومړ  ي انتظارناسته وه، کله چې زه په لومړي ځل لکشم
له ډیرې مودې وروسته  کلنه ګل بانو په خپل ټول درنښت سره ولیده، اوله هغې مې    تیا ځل هغه نژدې ا 

دخپل قام، دخپلو پښتنو ډیرې خوږي اوډیرې ترخې یاترې اوخاطرې په هغه  طن کې  ه هغه لرې و پ
   مبارکه شپه په ویاړ ویاړ سره واوریدې... 

  

 پاتې لري

